
REPUBLIKA E SHQIPËRISË 

 KOMISIONI I PROKURIMIT PUBLIK 

              

          

Nr. 1817/ 8 prot.                       Datë  13.09.2022  

V E N D I M 

Nr. 886 /2022 

 

Komisioni i Prokurimit Publik, i përbërë nga: 

                    

Fiorent Zguro              Nënkryetar 

                                                Kreshnik Ternova Anëtar 

Anila Malaj  Anëtar 

 

Në mbledhjen e datës 13.09.2022 shqyrtoi ankesën me: 

 

Objekt: Shfuqizimi i vendimit tё Komisionit të Vlerësimit të Ofertave për 

kualifikimin e ofertës të paraqitur nga operatori ekonomik “2 AT” 

SHPK në procedurën e prokurimit “E hapur, e thjeshtuar” me Nr. 

REF-37176-07-26-2022 me objekt “Blerje Hipoklorit Natriumi 

dhe Hipoklorit Kalciumi për nevojat e shoqërisë”, me fond limit 

3,570,000.00 lekë pa TVSH, zhvilluar në datën 11.08.2022 nga 

autoriteti kontraktor Sh.A, Ujësjellës Kanalizime Lushnje. 

 

Ankimues:     “Albania Distribution Chemicals” SHPK 

 Adresa: Rruga e Kavajës, Buka SH.A, Nr. 8240, Njësia Nr.6   

Tiranë 

                                                 

Autoriteti Kontraktor:  Sh.A Ujesjellës Kanalizime Lushnje 

    Lagjja “ 18 Tetori ” Lushnje 

 

Subjekt i Interesuar:  Operatori ekonomik  “2AT” SHPK 

Adresa: Korçë-Dishnicë 

 

Baza Ligjore: Ligji nr. 162/2020 “Për Prokurimin Publik”, Vendimi i Këshillit të 

Ministrave nr. 285, datë 19.05.2021 “Për miratimin e rregullave të 

prokurimit publik”, i ndryshuar, Vendimi i Komisionit të 

Prokurimit Publik Nr. 766/2021, datë 13.10.2021 “Për miratimin e 

rregullave për organizimin dhe funksionimin e Komisionit të 

Prokurimit Publik”, Neni 4, i Vendimit të Komisionit të Prokurimit 

Publik nr. 500/2020 datë 5.11.2020 “Rregullore për Marrjen e 

Masave Organizative për Ushtrimin e Veprimtarisë së Institucionit 

të Komisionit të Prokurimit Publik gjatë gjendjes së pandemisë së 

shkaktuar nga COVID -19”. 

 

Komisioni i Prokurimit Publik, pasi dëgjoi relatorin e çështjes, shqyrtoi parashtrimet me shkrim 

të ankimuesit, dokumentacionin e paraqitur nga autoriteti, pretendimet e ankimuesit, dhe pasi 

diskutoi çështjen në tërësi, 

 

Vëren: 

 

I 

Vlerësimi paraprak 

 

I.1. Vlera limit e përllogaritur për procedurën e prokurimit objekt-ankimi është nën kufirin e ulët 

monetar, ndaj shqyrtimi dhe vendimmarrja do të bëhet nga të gjithë anëtarët, në përputhje me 

pikën 1, të nenit 30 të ligjit nr. 162/2020 “Për prokurimin publik” dhe Rregullat e Prokurimit 

Publik. 

 

I.2. Operatori ekonomik ka prima facie interes në këtë procedurë prokurimi dhe për këtë arsye 

legjitimohet për të paraqitur ankesë në lidhje me të. 

 

I.3. Operatori ekonomik ankimues ka paraqitur ankesë pranë autoritetit kontraktor dhe  njëherazi 

pranë Komisionit të Prokurimit Publik, në përputhje me kërkesat e përcaktuara në ligjin nr. 

162/2020 “Për prokurimin publik”. 

 

I.4. Ankimuesi ka respektuar afatet ligjore të paraqitjes së ankesës pranë autoritetit kontraktor 

dhe Komisionit të Prokurimit Publik. 

 

II 

Rrethanat e çështjes 

 

II.1. Në datën 27.07.2022, është publikuar në faqen e internetit të Agjencisë së Prokurimit 

Publik, SPE, procedura e prokurimit “E hapur, e thjeshtuar” me Nr. REF-37176-07-26-2022 me 

objekt “Blerje Hipoklorit Natriumi dhe Hipoklorit Kalciumi për nevojat e shoqërisë”, me fond 

limit 3,570,000.00 lekë pa TVSH, zhvilluar në datën 11.08.2022 nga autoriteti kontraktor Sh.A, 

Ujësjellës Kanalizime Lushnje.  

II.2. Në datën 11.08.2022 autoriteti kontraktor ka zhvilluar procedurën e prokurimit. 

II.3. Nga verifikimi në sistemin e prokurimit elektronik (SPE), si dhe referuar informacionit të 

autoritetit kontraktor të dorëzuar pranë Komisionit të Prokurimit Publik, autoriteti kontraktor në 

datë 16.08.2022 ka kryer vlerësimin e ofertave të operatorëve ekonomikë pjesëmarrës në këtë 

procedurë prokurimi të cilët kanë paraqitur ofertat ekonomike (pa TVSH), përkatësisht: 

 

- “2 AT” SHPK      3 090  000     lekë              kualifikuar 

- “Albania Distribution Chemicals” SHPK      3 460  000    lekë           kualifikuar 

 

II.4. Në datën 18.08.2022 autoriteti kontraktor ka kryer Publikimin e Njoftim-Fituesit në sistemin 

e prokurimeve elektronike. 

 

II.5. Në datën 19.08.2022 nëpërmjet Sistemit të Ankesave Elektronike pranë Komisionit të 

Prokurimit Publik, është administruar ankesa me nr. 1817/2022 protokolli dhe me numër ankimi 

elektronik A/2022/2475 e operatorit ekonomik “Albania Distribution Chemicals” SHPK për 

procedurën e prokurimit të sipërcituar. Nga shqyrtimi paraprak i ankesës të sipërcituar, u 

konstatua se objekti i ankesës lidhet me vendimmarrjen e Komisionit të Vlerësimit të Ofertave 

mbi kualifikimin e operatorit ekonomik “2 AT” SHPK në procedurën e prokurimit objekt ankimi 

me përmbajtje si më poshtë vijon : 

“[…]Te nderuar Anetare te Komisionit te Prokurimit Publik, po ju paraqesim ankesen tone. 

2.3.5. Ofertuesi duhet te paraqese Certifikatën e analizës nga ISHP (Institut i Shëndetit Publik) 

ose dëshmi të lëshuara nga autoritete/institucione/ente të autorizuara për lëshimin e tyre, për 

analizë toksikologjike për NaOCI. (hipoklorit natriumi) të marrë brenda 3 (tre) muajve të fundit 

nga data e zhvillimit të tenderit. Operatori Ekonomik 2AT ne lidhje me piken 2.3.5 te kapacitetit 

teknik ka dorezuar flet analize nga Njesia Vendore e Kujdesit Shendetesor Tirane dhe Flet 

Analize nga Tennsunis Laboratories : 

 

Se pari : per sa i perket flet analizes te kryer nga Njesia vendore e Kujdesit Shendetesor Tirane, 

kjo njesi nuk kryen analizat toksikologjike por vetem analizen fiziko kimike. Per ta perforcuar 

kete qe ne theksojme po ju dergojme shkresen e drejtuar nga ky institucion, me nr. Prot 102/1, 

date 18.01.2022 (gjeni bashkengjitur). Gjithashtu kjo njesi nuk eshte i certifikuar ose akredituar 

per kryerjen e analizes se Hipoklorit Natriumi dhe Kalciumi, kete e perfocojme edhe me 

vendimin e 

KPP me Nr 775/2022, Nr Prot 1146/10, date 11.08.2022. 

 

Se dyti: Per te plotesuar kete kriter pra per te paraqitur flet analize toksikologjike te Hipokoirt 

Natriumi, Operatori Ekonomik “2AT” ka paraqitur flet analize nga Tennunis Laboratories. Ne 

vendim me Nr 681/2022, date 21.07.2022, Nr Prot 1215/7, ju keni dale me nje vendim ku keni 

refuzuar ankesen tone per shkak se po i njejti Laburator i sipercituar nuk është i certifikuar për 

kryerjen e analizës toksikologjike për produktin Hipoklorit Natriumi (gjeni bashkëngjitur 

vendimin). Per kete arsye kerkojme qe Operatori Ekonomik “2AT” te skualifikohet per shkak se 

ka paraqitur fletanalize nga keto dy laboratorë”. 

II.6. Në përputhje me nenin 112 “Veprimet paraprake” të Ligjit nr.162/2020 “Për Prokurimin 

Publik”, Komisioni i Prokurimit Publik me marrjen e ankesës, e publikoi atë në bazën e të 

dhënave të tij, e cila përmban të dhëna për: a) ankimuesin, adresën dhe NUIS-in; b) të dhëna të 

plota për procedurën e prokurimit (objekt, numër reference, fond limit, datën e zhvillimit të 

procedurës), si dhe është publikuar formulari i publikimit me nr. 1817/2 prot., datë 22.08.2022 

lidhur me kriteret të cilat operatori ekonomik ankimues pretendon, se nuk përmbushen nga 

operatori ekonomik pjesëmarrës “2 AT” SHPK. 

II.7. Në përputhje me parashikimet e nenit 113 të ligjit 162/2020 “Për prokurimin publik”, me 

shkresën nr. 1817/3 prot, datë 24.08.2022 pranë Komisionit Prokurimit Publik janë paraqitur 

argumente nga operatori ekonomik i interesuar “2 AT” SHPK, në lidhje me procedurën e 

prokurimit objekt-ankimi. 

II.8. Me shkresën nr.461/14 prot. datë 07.09.2022, protokolluar pranë Komisionit të Prokurimit 

Publik me nr. 1817/7 prot., datë 08.09.2022 me lëndë “Dërgim Vendimi Nr. 37, Nr.461/10 Prot, 

datë 24.08.2022” autoriteti kontraktor njofton, se nuk ka pranuar ankesën e operatorit ekonomik 

“Albania Distribution Chemicals” ShPK. 

II.9. Me shkresën nr. 1817/4, datë 26.08.2022 pranë Komisionit të Prokurimit Publik është 

paraqitur nga operatori ekonomik “Albania Distribution Chemicals” SHPK shtojca 5 “Formulari 

i specifikimeve teknike”  të procedurës së prokurimit objekt-ankimi. 

 

II.10. Me shkresën nr. 1817/5 prot., datë 26.08.2022 pranë Komisionit të Prokurimit Publik janë 

paraqitur argumente nga operatori ekonomik “Albania Distribution Chemicals” SHPK, në lidhje 

me vendimin e marrë nga Komisioni i Shqyrtimit të Ankesave. 

 

II.11 Nga verifikimi në faqen zyrtare të Agjensisë së Prokurimit Publik rezulton, se Agjencia e 

Prokurimit Publik me vendimin nr. 112 prot., datë 29.08.2022 ka vendosur përjashtimin e 

operatorit ekonomik “Albania Distribution Chemicals” SHPK me NUIS M11815028I nga e 

drejta për të përfituar kontrata publike për 5 (pesë) muaj nga hyrja në fuqi e këtij vendimi. Por 

duke qenë se data e paraqitjes së ankesës së operatorit ekonomik “Albania Distribution 

Chemicals” SHPK në sistemin e ankesave elektronike është me 19.08.2022, pra përpara vendimit 

të APP-së, Komisioni i Prokurimit Publik vendosi të marrë në shqyrtim ankesën e tij . 

 

III 

Komisioni i Prokurimit Publik 

 

pas shqyrtimit paraprak të ankesës, dokumentacionit bashkëngjitur, si edhe informacionit të 

autoritetit kontraktor,  

 

Arsyeton 

III.1. Lidhur me pretendimin e operatorit ekonomik ankimues “Albania Distribution Chemicals” 

SHPK mbi kundërshtimin e kualifikimit të operatorit ekonomik “2 AT” SHPK,  me argumentin 

se:  

“2.3.5. Ofertuesi duhet te paraqese Certifikatën e analizës nga ISHP (Institut i Shendetit Publik) 

ose deshmi të lëshuara nga autoritete/institucione/ente të autorizuara për lëshimin e tyre, për 

analizë toksikologjike për NaOCI. (hipoklorit natriumi) të marrë brenda 3 (tre) muajve të fundit 

nga data e zhvillimit të tenderit. Operatori Ekonomik 2AT ne lidhje me piken 2.3.5 te kapacitetit 

teknik ka dorezuar flete analize nga Njesia Vendore e Kujdesit Shendetesor Tirane dhe Flet 

Analize nga Tennsunis Laboratories : 

 

Se pari : per sa i perket flete analizes se kryer nga Njesia vendore e Kujdesit Shendetesor Tirane, 

kjo njesi nuk kryen analizat toksikologjike por vetem analizen fiziko kimike. Per ta perforcuar 

kete qe ne theksojme po ju dergojme shkresen e drejtuar nga ky institucion, me nr. Prot 102/1, 

date 18.01.2022 (gjeni bashkangjitur). Gjithashtu, kjo njesi nuk eshte i certifikuar ose akredituar 

per kryerjen e analizes se Hipoklorit Natriumi dhe Kalciumi, kete e perfocojme edhe me 

vendimin e KPP me Nr 775/2022, Nr Prot 1146/10, date 11.08.2022. 

 

Se dyti: Per te plotesuar kete kriter pra per te paraqitur flete analize toksikologjike te Hipoklorit 

Natriumi, Operatori Ekonomik “2AT” ka paraqitur flete analize nga Tennunis Laboratories. Ne 

vendimin me Nr. 681/2022, date 21.07.2022, Nr Prot 1215/7, ju keni dale me nje vendim ku keni 

refuzuar ankesen tone per shkak se po i njejti Laburator i sipercituar nuk është i certifikuar për 

kryerjen e analizës toksikologjike për produktin Hipoklorit Natriumi (gjeni bashkengjitur 

vendimin). Per kete arsye kerkojme qe Operatori Ekonomik “2AT” te skualifikohet per shkak se 

ka paraqitur flete analize nga keto dy laboratorë.” 

 

III.2.1. Në shtojcën 7 “Kriteret e veçanta të kualifikimit”,  pika 2.3.5 “Kapaciteti teknik”, 

përcaktohet kriteri si më poshtë: 

 

2.3.5.  Ofertuesi duhet te paraqese  Çertifikatën e analizës nga ISHP (Institut i shendetit publik) ose 

deshmi të lëshuara nga autoritete/institucione/ente të autorizuara për lëshimin e tyre, për analizë 

toksikologjike për NaOCl. (hipoklorit natriumi) të marrë brenda 3 (tre) muajve të fundit nga data e 

zhvillimit të tenderit. 

 

III.2.2. Nga verifikimet në sistemin e prokurimeve elektronike rezulton, se operatori ekonomik 

“2 AT” SHPK në përmbushje të kriterit sa më sipër ka dorëzuar dokumentacionin si më poshtë: 

 

- Raport Analizë nr. 18, me nr. 549/1 prot, datë 06.06.2022 lëshuar nga Instituti i Shëndetit 

Publik – lloji i analizës “Përqindja e klorit aktiv dhe analizë toksikologjike (metalet e 

rënda)”, lloji i mostrës hipoklorit natriumi dhe hipoklorit kalciumi. 

 

III.2.3. Në nenin 77 pika 1 dhe pika 4 “Kërkesat për kualifikim” i ligjit 162/2020 “Për 

Prokurimin Publik” parashikon shprehimisht se: Autoritetet ose entet kontraktore përcaktojnë 

kërkesat për kualifikim për operatorët ekonomikë bazuar në:  

a) përshtatshmërinë për të kryer veprimtarinë profesionale;  

b) gjendjen ekonomike dhe financiare; 

c) aftësinë teknike dhe profesionale. Kërkesat kufizohen vetëm në ato që janë të përshtatshme për 

të garantuar që një kandidat ose ofertues të ketë kapacitetet juridike, financiare dhe aftësitë 

teknike e profesionale për të zbatuar kontratën që do të jepet. Të gjitha kërkesat duhet të kenë 

lidhje dhe të jenë proporcionale me objektin e kontratës. [...].  

4. Në lidhje me aftësitë teknike dhe profesionale, autoritetet ose entet kontraktore mund të 

vendosin kërkesa që garantojnë se operatorët ekonomikë zotërojnë burimet e nevojshme 

njerëzore e teknike, si dhe përvojën e nevojshme për të zbatuar kontratën sipas një standardi të 

përshtatshëm cilësie 

Autoritetet ose entet kontraktore, në veçanti, mund të kërkojnë që operatorët ekonomikë të kenë 

një nivel të mjaftueshëm përvoje që vërtetohet nga referenca të përshtatshme nga kontratat e 

zbatuara në të shkuarën. Aftësia profesionale e operatorëve ekonomikë për të ofruar shërbimin, 

punën, mallin vlerësohet në lidhje me aftësitë organizative, reputacionin dhe besueshmërinë, 

përvojën e duhur, si dhe personelin e nevojshëm për të zbatuar kontratën, siç është përshkruar 

nga autoriteti ose enti kontraktor në njoftimin e objektit të kontratës. 

 

III.2.4 Në nenin 40 “Kërkesa të veçanta për kontratat e mallrave” pika 3, e Vendimit Nr. 285 

datë 19.05.2021 të Këshillit të Ministrave “Për miratimin e rregullave të prokurimit publik” i 

ndryshuar, parashikohet se:“ 3. Kërkesat e veçanta të kualifikimit duhet të përfshijnë të gjitha 

kriteret specifike, në përputhje me nenin 77, të LPP-së. Kriteret duhet të jenë në përpjesëtim dhe 

të lidhura ngushtë me aftësinë zbatuese, natyrën dhe vlerën e kontratës. Në çdo rast, 

autoriteti/enti kontraktor duhet të përcaktojë dokumentet konkrete që duhet të paraqesin 

operatorët ekonomikë për përmbushjen e këtyre kritereve.” 

 

III.2.5. Referuar kriterit të veçantë të kualifikimit rezulton, se është kërkuar shprehimisht që 

operatorët ekonomikë pjesëmarrës, duhet të paraqesin Certifikatën e analizës nga ISHP (Institut i 

shendetit publik) ose dëshmi të lëshuara nga autoritete/institucione/ente të autorizuara për 

lëshimin e tyre, për analizë toksikologjike për NaOCl (hipoklorit natriumi) të marrë brenda 3 

(tre) muajve të fundit nga data e zhvillimit të tenderit. Referuar dokumentacionit të paraqitur nga 

operatori ekonomik “2AT” SHPK, për plotësimin e kriterit të veçantë të kualifikimit konkretisht 

dokumentit “Raport Analizë nr. 18, me nr. 549/1 prot, datë 06.06.2022 lëshuar nga Instituti i 

Shëndetit Publik – lloji i analizës “Përqindja e klorit aktiv dhe analizë toksikologjike (metalet e 

rënda)”, lloji i mostrës hipoklorit natriumi dhe hipoklorit kalciumi, KPP gjykon, se operatori 

ekonomik "2AT” SHPK me dokumentacionin e paraqitur në rastin konkret, provon, se 

malli/produkti me të cilin do të furnizojë autoritetin kontraktor është i pajisur me dëshmi të 

lëshuara nga autoritete/institucione/ente të autorizuara për lëshimin e tyre, për analizë 

toksikologjike për NaOCl (hipoklorit natriumi), duke plotësuar kështu kërkesën për kualifikim të 

përcaktuar në pikën 2.3.5. të kritereve të veçanta për kualifikim, ku përcaktohet shprehimisht, se 

operatori ekonomik duhet të paraqese Certifikatën e analizës nga ISHP (Institut i shendetit 

publik) ose dëshmi të lëshuara nga autoritete/institucione/ente të autorizuara për lëshimin e tyre, 

për analizë toksikologjike për NaOCl (hipoklorit natriumi) të marrë brenda 3 (tre) muajve të 

fundit nga data e zhvillimit të tenderit. Pra, sa më sipër, për sa kohë autoriteti kontraktor ka 

kërkuar në dokumentet e tenderit, që operatori ekonomik pjesëmarrës duhet të paraqesë 

certifikatën e analizës nga Instituti i Shëndetit Publik ose deshmi të lëshuara nga 

autoritete/institucione/ente të autorizuara për lëshimin e tyre, për analizë toksikologjike për 

NaOCl, dokumenti certifikatë analizë toksikologjike e lëshuar nga Instituti i Shëndetit Publik me 

datë 06.06.2022 e paraqitur nga operatori ekonomik ankimues në këtë procedurë prokurimi, 

është i vlefshëm, pasi përmbush kërkesën e përcaktuar nga autoriteti kontraktor në dokumentet 

standarde të tenderit. Komisioni gjykon, se vendosja e kritereve të veçanta për kualifikim ka si 

synim kryesor që t’i shërbejë autoritetit kontraktor për njohjen e gjendjes dhe kapaciteteve të 

operatorëve ekonomikë, të cilët, nëpërmjet dokumentacionit të paraqitur duhet të vërtetojnë se 

zotërojnë kualifikimet e nevojshme teknike, profesionale, kapacitetet ekonomike, financiare dhe 

organizative, makineritë, pajisjet e asete të tjera fizike, reputacionin dhe besueshmërinë, përvojën 

e duhur, si dhe personelin e nevojshëm, gjithçka në funksion të realizimit me sukses të kontratës. 

Në varësi të kontratës dhe volumit të saj autoriteti kontraktor përcakton kërkesat e veçanta për 

kualifikim, të cilat janë të detyrueshme për t’u përmbushur nga operatorët ekonomikë 

pjesëmarrës në procedurat e prokurimit. Operatorët Ekonomikë janë të detyruar të përgatisin 

ofertat, në përputhje me kërkesat e përcaktuara në dokumentet e tenderit dhe ofertat që nuk 

përgatiten në përputhje me këto dokumente duhet të refuzohen si të papranueshme. Është 

detyrim ligjor i subjektit ofertues të provojë me dokumentacion të plotë dhe në përputhje me 

kërkesat e autoritetit kontraktor, plotësimin e kritereve të kërkuara në dokumentet e tenderit, pasi 

ofertat që nuk përgatiten në përputhje me këto dokumente duhet të refuzohen si të 

papranueshme. Akoma më tej KPP sqaron, se në një procedurë prokurimi, subjekti i parë i 

interesuar është operatori ekonomik, i cili e përgatit ofertën e tij në përputhje me kuadrin ligjor 

në fuqi dhe nga ana tjetër, është autoriteti kontraktor, i cili përzgjedh operatorin ekonomik që 

plotëson të gjitha kriteret e përcaktuara nga autoriteti kontraktor në dokumentet e tenderit. 

Operatorët Ekonomikë janë të detyruar të përgatisin ofertat, në përputhje me kërkesat e 

përcaktuara në dokumentet e tenderit dhe ofertat që nuk përgatiten në përputhje me këto 

dokumente duhet të refuzohen si të papranueshme. Në rastin konkret operatori ekonomik 

ankimues “Albania Distribution Chemicals” SHPK ngre pretendime që operatori ekonomik 

“2AT” SHPK ka paraqitur raport-analizë: lëshuar nga Njësia e Kujdesit Shëndetësor Tiranë dhe 

Fletë-analizë nga Tennsunis Laboratories, pra mbi certifikatën e analizës së paraqitur, dhe nuk 

ngre pretendime lidhur me mosplotësimin e elementeve të analizuara për mostrën hipoklorit 

natriumi.  

Sa më sipër, Komisioni i Prokurimit Publik vlerëson, se dokumentacioni i paraqitur nga operatori 

ekonomik “2 AT” SHPK është në përputhje me kërkesat e përcaktuara nga autoriteti kontraktor 

në dokumentet e procedurës së prokurimit objekt-ankimi, pika 2.3.5, konkretisht plotësohet me 

paraqitjen e certifikatës së analizës nga Instituti i Shëndetit Publik.   

 

Sa më sipër pretendimi i operatorit ekonomik ankimues nuk qëndron. 

 

Për sa më sipër, në mbështetje të neneve 30, dhe 118 të ligjit nr. 162/2020 “Për Prokurimin 

Publik”, Vendimit të Këshillit të Ministrave nr. 285, datë 19.05.2021 “Për miratimin e 

rregullave të prokurimit publik”, i ndryshuar, Vendimit të Këshillit të Ministrave nr. 261, datë 

17.03.2010 “Për përcaktimin e tarifës dhe të rregullave për pagimin e saj, në një procedurë 

ankimimi, pranë Komisionit të Prokurimit Publik”, Vendimit të Komisionit të Prokurimit Publik 

Nr. 766/2021, datë 13.10.2021 “Për miratimin e rregullave “Për Organizimin dhe Funksionimin 

e Komisionit të Prokurimit Publik”, nenit 4 të Vendimit të Komisionit të Prokurimit Publik nr. 

500/2020 datë 5.11.2020 “Rregullore për Marrjen e Masave Organizative për Ushtrimin e 

Veprimtarisë së Institucionit të Komisionit të Prokurimit Publik gjatë gjendjes së pandemisë së 

shkaktuar nga COVID -19”,  Komisioni i Prokurimit Publik, njëzëri, 

 

Vendos: 

1. Të mos pranojë ankesën e paraqitur nga operatori ekonomik “Albania Distribution 

Chemicals” SHPK për procedurën e prokurimit“ “E hapur, e thjeshtuar” me Nr. REF-

37176-07-26-2022 me objekt “Blerje Hipoklorit Natriumi dhe Hipoklorit Kalciumi për 

nevojat e shoqërisë”, me fond limit 3,570,000.00 lekë pa TVSH, zhvilluar në datën 

11.08.2022 nga autoriteti kontraktor Sh.A, Ujësjellës Kanalizime Lushnje. 

2. Autoriteti kontraktor lejohet të vijojë me hapat e mëtejshëm të procedurës së prokurimit.  

3. Ngarkohet zyra e financës të kryejë veprimet përkatëse për derdhjen në Buxhetin e Shtetit 

të tarifës financiare të paguar nga operatori ekonomik “Albania Distribution Chemicals” 

SHPK. 

4. Kundër këtij vendimi mund të bëhet ankim në Gjykatën Administrative të Apelit. 

5. Kopje e këtij vendimi i dërgohet për njoftim Agjencisë së Prokurimit Publik. 

Ky vendim hyn në fuqi menjëherë. 

 

KOMISIONI I PROKURIMIT PUBLIK 

                             Anëtar                                                                  Anëtar 

                       Kreshnik Ternova                                                  Anila Malaj 

 

Nënkryetar              

                                                                                                   Fiorent Zguro      

      

 

 


